
Annotatsiya. Maqola  korxonalarning lizing asosidagi moddiy-texnika ta'minotini  tahlil 

qilish va unda moliyaviy ijara asosida muddati o’tgan texnikalarni modernizatsiya qilish va yangi 

mulkga ega bo’lish mumkinligi nazarda tutiladi. Tarixchilarning ma’lumotiga ko’ra, ijara (lizing) 

kelishuvlari haqida birinchi bor 1066 yillardagi tarixiy asarlarda ma’lumotlar keltirilgan. Unga 

ko’ra, Vilgelm Britaniya orollarini egallash uchun Normandiyaliklardan kemalarni lizingga 

olgan. Ushbu tarixiy tajribalar asosida ikki asrdan so’ng, 1248 yilda birinchi rasmiy lizing 

kelishuvi ro’yxatga olindi, salibdorlar navbatdagi yurishga tayyorlanish asnosida shu yo’l bilan 

harbiy qurol-aslaha va kiyim-kechakka ega bo’lganlar. 

Kalit so‘zlar: BHMS, moliyaviy ijara, operatsion (joriy) lizing, akkreditiv, inkasso, bank 

o’tkazmalari, bo’nak to’lovi, ochilgan hisobvaraqlar. 
 

Kirish  “Lizing” atamasi inglizcha “to lease” so’zidan olingan bo’lib “ijaraga 

olish” degan ma’noni bildiradi. Mazkur atamani iqtisodiy muoamalaga kirib kelishi, 

“Bell” telefon kompaniyasi bilan bog’liq. Ushbu kompaniyaning rahbariyati 1877 

yilda o’zining telefon apparatlarini sotmasdan, lizingga berish haqida qaror qabul 

qilgan edi. Ammo, asosiy faoliyatini lizing operatsiyalari tashkil etuvchi birinchi 

kompaniya 1952 yilda Amerika Qo’shma Shtatlarida tashkil etilgan “United States 

leasing Corporation” kompaniyasi hisoblanadi. 

Muhokamalar va natijalar 

O’zRning me’yoriy hujjatlari (BHMS) xalqaro standartlardan biroz farq qiladi. 

6-sonli BHMS “Ijara hisobi”da moliyaviy ijara (lizing)ga shunday tarif bergan: 

moliyaviy ijara - mulkni (moliyaviy ijara ob’ektini) shartnomaga binoan o’n ikki 

oydan ortiq muddatga egalik qilish va foydalanish huquqini berishda yuzaga 

keladigan ijaraviy munosabatlar. Bunda moliyaviy ijara shartnomasi quyidagi 

shartlardan biriga javob berishi kerak: 

- moliyaviy ijara shartnomasining muddati tugagach, moliyaviy ijara ob’ekti 

ijaraga oluvchining mulki bo’lib o’tishi; 

- moliyaviy ijara shartnomasining muddati moliyaviy ijara ob’ekti xizmat 

muddatining 80 foizidan ortiq bo’lsa yoki moliyaviy ijara ob’ektining moliyaviy 

ijara shartnomasi tugaganidan keyingi qoldiq qiymati uning boshlang’ich 

qiymatining 20 foizidan kamrog’ini tashkil qilishi; 

- moliyaviy ijara shartnomasining muddati tugagach, ijaraga oluvchi moliyaviy 

ijara ob’ektini ushbu huquq sotilish kunidagi bozor qiymatidan ancha past narxda 

sotib olish huquqiga ega bo’lishi va bunda ijara muddatining boshida ushbu 

huquqning sotilishiga asoslangan ishonchning mavjud bo’lishi; 

- moliyaviy ijara shartnomasi amal qiladigan davr uchun ijara to’lovlarining 

diskontlangan joriy qiymati, moliyaviy ijara ob’ektini ijaraga berish paytidagi joriy 

qiymatining 90 foizidan ortiq bo’lishi. 

Lizing operatsiyalari bo’yicha hisob-kitobni tahlil qilish. Hozirgi vaqtda 

amaliyotda lizing operatsiyalari bo’yicha hisob-kitoblarning quyidagi shakllari 

qo’llaniladi: 

- hujjatlashtiriladigan akkreditiv; 

- inkasso; 

- bank o’tkazmasi; 

- ochiladigan hisob varaq; 

- bo’nak to’lovi. 

Lizing to’lovlarini taqsimlash jadvali 

Yil Yil 

boshidagi 

majburiyat 

Majburiyatning 

kamayishi 

Yillik 

moliyaviy 

xarajatlar 

To’lov Yil oxiridagi 

majburiyat 

2019 100 000 

000 

14 760 000 15 240 000 30 000 000 85 240 000 

2020 85 240 

000 

17 010 000 12 990 000 30 000 000 68 230 000 

2021 68 230 

000 

19 600 000 10 400 000 30 000 000 48 630 000 

2022 48 630 

000 

22 590 000 7 410 000 30 000 000 26 040 000 

2023 26 040 

000 

26 040 000 3 960 000 30 000 000 - 

Jami  100 000 000 50 000 000 150 000 

000 

 

Ochilgan hisobvaraqlar bo’yicha hisob-kitoblar shaklidan lizing 

operatsiyalarida foydalanilmaydi, chunki lizing bo’yicha doimiy to’lov lizing 

shartnomasida kelishib olingan bo’ladi. Agar lizing oluvchi o’zbek kompaniyasi 

bo’lsa, bo’nak shaklidagi hisob-kitob lizing bo’yicha xalqaro shartnomada birlamchi 

to’lov sifatida qo’llanishi mumkin. 

Xulosa 

Xulosa shundan iboratki bu shakldan xorijiy kompaniya mahalliy tashkilotlarga 

nisbatan ehtiyotkorlik sifatida foydalanishi mumkin. 

Lizing bo’yicha hisob-kitoblarda asosan, aktiv va bank o’tkazmalaridan 

foydalaniladi. 

Akkreditiv asosan, birlamchi to’lovda qo’llaniladi. 

Lizing to’lovlari shartnomaga ko’ra, bank o’tkazmalari yordamida amalga 

oshiriladi. Lizing operatsiyalari yuzasidan qanday hisob-kitob turlaridan foydalanish 

tomonlarning kelishuviga ko’ra, shartnomada belgilab olinadi. 

Lizing to’lov summalarini hisoblab olish muhim ahamiyat kasb etadi. So’ngra 

shu hisob ishlariga asosan to’lov ishlari amalga oshiriladi. 

